
 

  

 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
ᓴᖅᑭᑎᑕᐅᑦᓴᐅᑎᒋᔭᕆᐊᓕᒃ 
 
ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓ ᑲᖏᖅᖠᓂᕐᒥᑦ ᒪᑐᐃᖅᑕᐅᓯᒪᓕᖅᑐᖅ ᐅᒥᐊᖅᑐᕆᐊᕐᓇᖅᓯᓐᓂᖓᓂ 
 

ᔫᓂ 21, 2019 ᓵᕐᓂᐊ, ᐋᓐᑎᐅᕆᐅ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᑦ 
 

ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓ (IRB) ᑲᖏᖅᖠᓂᖅ, ᓄᓇᕗᒻᒥ ᒪᑐᐃᖓᓕᕐᒥᔪᖅ ᐊᐃᑉᐸᕆᓕᖅᑕᖓᓂ ᐊᐅᓚᑦᓯᓂᕐᒧᑦ. 
ᐃᓂᖓ ᐃᖅᑲᓇᐃᔭᖅᑎᖁᑎᓕᒃ ᓄᓇᖃᖅᑳᖅᓯᒪᔪᓂᒃ ᓯᓚᑦᑐᖅᓴᕐᕕᔾᔪᐊᓂ ᐃᓕᓐᓂᐊᖅᑎᑕᐅᔪᓄᑦ ᐃᖅᑲᓇᐃᔭᖅᑎᑕᐅᔪᑦ ᐊᒻᒪᓗ 
ᐱᓕᒻᒪᑦᓴᖅᑎᑕᐅᓪᓗᑎᒃ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᓐᓂ ᐊᒻᒪᓗ ᑭᒡᒐᖅᑐᐃᓪᓗᑎᒃ ᐊᓪᓗᕆᐊᕈᑕᐅᕐᔪᐊᖅᑐᒥᑦ 
ᑲᓇᑕᒥ ᑕᕆᐅᕐᔪᐊᕐᓂᑦ ᓴᐳᔾᔨᓯᒪᓂᕐᒧᑦ ᐸᕐᓇᐅᑎᖓᓂ. 
 

ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓ ᐱᓕᕆᐊᑦᓴᖓ ᐊᑐᐃᓐᓇᐅᑎᑦᓯᓲᖅ ᐊᒡᒐᒥᓂ ᐊᑐᕐᓗᑎ ᐃᖅᑲᓇᐃᔭᓕᒻᒪᑦᓴᓂᕐᒥᑦ 
ᐃᖅᑲᓇᐃᔭᖅᑎᐅᔪᓄᑦ ᐃᓕᓐᓂᐊᖅᐸᑦᑐᓄᑦ ᐃᓅᓕᖅᑎᑦᓯᓂᕐᒧᑦ ᐊᔪᕈᓐᓃᖅᓴᐅᑎᓂᒃ ᐊᒻᒪᓗ ᐊᑐᐃᓐᓇᐅᑎᑦᓯᓲᖅ ᖄᒃᑲᓐᓂᐊᒍᑦ 
ᐃᒫᓂ ᕿᓂᕐᓂᕐᒧᑦ ᐊᒻᒪᓗ ᐊᓐᓇᐅᒪᑎᑦᓯᓂᕐᒧᑦ ᐱᔨᑦᓯᕋᐅᑎᓂᑦ ᐱᔭᑦᓴᓕᒻᒪᕆᐅᑎᓪᓗᒋᑦ ᐊᐅᔭᒃᑯᑦ. ᑲᖏᖅᖠᓂᕐᒥ, 
ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓᑕ ᐃᖅᑲᓇᐃᔭᖅᑎᖏᑦ ᐱᒻᒪᕆᐅᖃᑕᐅᔪᑦ ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᕐᒧᑦ ᐊᒻᒪᓗ 
ᐱᓕᕆᐊᖃᓂᕐᒧᑦ ᐱᓕᕆᔾᔪᓯᐅᔪᒥᑦ, ᐱᓕᕆᖃᑎᖃᖅᓱᑎᒃ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᓐᓂ ᐱᓕᕆᔨᒻᒪᕆᓐᓂᒃ, 
ᓄᓇᖃᖅᑳᖅᓯᒪᔪᓂᑦ ᓄᓇᓕᐅᔪᓂᑦ ᐊᒻᒪᓗ ᐊᓯᖏᓐᓂ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᖑᔪᓂᑦ ᐱᑕᖃᓐᓂᖅᓴᐅᓕᖁᓪᓗᒍ ᐃᒫᓂ 
ᐊᑦᑕᓇᔾᔭᐃᖅᓯᒪᓂᕐᒥᑦ ᐅᑭᐅᖅᑕᖅᑑᑉ ᐃᒪᖁᑎᖏᓐᓂ. 
 

ᐊᕐᕌᓂ, ᑲᖏᖅᖠᓂᕐᒥᑦ ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓ ᐱᓕᕆᐊᖃᓚᐅᖅᑐᑦ ᐱᖓᓱᓂᑦ ᕿᓂᕐᓂᕐᒥᑦ ᐊᒻᒪᓗ 
ᐊᓐᓇᐅᒪᒃᓯᓂᕐᒥᑦ, ᐃᓚᖃᖅᓱᓂ ᑭᖑᕙᖓᔪᒥᑦ ᐅᒥᐊᕐᔪᐊᕐᒥᑦ ᐊᒻᒪᓗ ᕿᓂᓚᐅᖅᑐᑦ ᐅᖅᓱᕆᐊᕐᒥ, ᐊᒻᒪᓗ ᐅᒥᐊᕐᔪᐊᕐᒥᑦ 
ᐃᑲᔪᖅᑕᐅᒋᐊᖃᖅᑐᒥᑦ. ᐃᖅᑲᓇᐃᔭᖅᑏᑦ ᐱᓕᕆᐊᖃᓚᐅᖅᑐᑦ 103 ᐃᑲᕐᕋᑦ ᐅᖓᑖᓂ ᐃᒫᓂ, ᐊᒻᒪᓗ ᐃᖏᕐᕋᓚᐅᖅᑐᑦ 
1929 ᒪᐃᔪᓂᒃ, ᐅᕝᕙᓘᓐᓃᑦ 3572 ᑭᓛᒥᑕᓂᑦ. 
 

ᑐᐊᕕᕐᓇᖅᑐᓂ ᐅᖄᓚᕕᐅᖃᑦᑕᓚᐅᖅᑐᑦ ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓᓂ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖃᓚᐅᖅᑐᑦ 
ᐅᕕᖅᓯᒪᔪᓄᑦ ᐅᒥᐊᕐᔪᐊᕐᓂ ᐊᒻᒪᓗ ᐅᒥᐊᕐᓂ ᐃᒻᒪᑉᐸᓪᓕᐊᔪᓂᑦ ᐋᓐᓂᐊᖃᖅᑐᓄᑦ ᑐᐊᕕᕐᓇᖅᑐᓕᕆᓂᕐᒧᑦ. ᐃᖅᑲᓇᐃᔭᖅᑏᑦ 
ᐃᓄᓕᒫᓂᑦ ᐃᓕᓐᓂᐊᖅᑎᑦᓯᖃᑦᑕᓚᐅᕐᒥᔪᖅ ᐅᒥᐊᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂᒃ ᓄᓇᓕᐅᔪᓂᑦ 
ᐱᔨᑦᓯᕋᖅᐸᑦᑕᖏᓐᓄᑦ, ᓲᕐᓗ ᒪᓕᒐᒋᔭᐅᔪᓂᑦ ᐃᖏᕐᕋᓂᕐᒧᑦ, ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓱᓇᒃᑯᑖᕆᔭᐅᔭᕆᐊᓕᓐᓂᒃ 
ᐅᒥᐊᕐᔪᐊᕐᓂ. 
 

ᐱᖓᓐᓇᖓᓂ ᑲᖏᖅᓱᐊᓘᑉ ᐃᓗᐊᓂ, ᐃᒫᓂ ᑐᐊᕕᕐᓇᖅᑐᓕᕆᓃᑦ ᐅᖄᓚᔪᓐᓇᖅᑐᑦ ᑲᑐᔾᔨᖃᑎᒌᓐᓂᒃᑯᑦ ᐊᓐᓇᐅᒪᑦᓯᓂᕐᒧᑦ 
ᐱᓕᕆᕝᕕᐅᔪᒧᑦ ᑐᕋᓐᑕᓐᒥ 24 ᐃᑲᕐᕋᓄᑦ ᖃᐅᑕᒫᑦ, 365 ᐅᓪᓗᐃᑦ ᐊᕐᕌᒍᓕᒫᒥ, ᐊᑭᖃᙱᑦᑐᖅ ᐅᕗᖓ 1-800-267-7270 
ᐅᕝᕙᓘᓐᓃᑦ ᐆᕚᒃᑯᑦ ᓈᓚᐅᑎᒃᑯᑦ (ᑐᕌᕈᑎᖓ 16), ᐅᕝᕙᓘᓐᓃᑦ ᓇᕿᑦᑕᕐᓗᒍ *16 ᐅᖄᓚᐅᑎᕋᓛᒃᑯᑦ. 

ᐃᓚᒋᔭᐅᔪᑦ ᖃᕋᓴᐅᔭᒃᑯᑦ: 

• ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓᓄᑦ ᐱᓕᕆᐊᔅᓴᖅ 
• ᐃᖏᕐᕋᖅᑐᓕᕆᔨᒃᑯᑦ ᑲᓇᑕᒥ ᐅᒥᐊᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᕐᓂᕐᒧᑦ ᓇᓗᓇᐃᒃᑯᑕᐃᑦ 
• ᕿᓂᕐᓂᕐᒧᑦ ᐊᒻᒪᓗ ᐊᓐᓇᐅᒪᑦᓯᓂᕐᒧᑦ ᐱᓕᕆᐊᑦᓴᖅ 
• ᑲᓇᑕᒥ ᐅᒥᐊᕐᔪᐊᓕᕆᔨᒃᑯᓐᓂ ᐱᓕᕆᔨᒻᒪᕆᑦ 
• ᐱᕙᓪᓕᐊᖃᑕᐅᒋᑦ ᐃᖅᑲᓇᐃᔮᑦᓴᓄᑦ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᓐᓂ 

 

ᐊᔾᔨᙳᐊᑦ 

 

ᓯᔾᔭᒥ ᐊᓐᓇᐅᒪᑦᓯᓂᕐᒧᑦ ᐅᒥᐊᖃᕐᕕᖓᓂ ᐃᖅᑲᓇᐃᔭᖅᑎᐅᔪᑦ ᑲᖏᖅᖠᓂᕐᒥᑦ ᐃᒫᓃᓕᕐᒥᔪᑦ 2019 ᐊᕐᕌᒍᖓᓄᑦ. 

 

ᑐᓴᕆᐊᒃᑲᓂᕈᒪᒍᕕᑦ: 

ᐱᕙᓪᓕᐊᔪᓕᕆᓂᕐᒧᑦ 
ᐃᖃᓗᓕᕆᔨᒃᑯᑦ, ᑕᕆᐅᕐᔪᐊᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᑦ 
ᕿᑎᖓᓂ ᐊᒻᒪᓗ ᐅᑭᐅᖅᑕᖅᑐᑉ ᐊᕕᑦᑐᖅᓯᒪᓂᖓᓂ 
204-984-4715 
XCA.Media@dfo-mpo.gc.ca 

  

http://www.ccg-gcc.gc.ca/SAR/IRB-Background
http://www.tc.gc.ca/media/documents/marinesafety/TP-511e.pdf?WT.mc_id=87y56
http://www.ccg-gcc.gc.ca/sar/home
https://ccga-gcac.ca/
http://www.ccg-gcc.gc.ca/College-and-Careers/Careers
mailto:XCA.Media@dfo-mpo.gc.ca

ᑲᓲᒪᖃᑕᐅᒋᑦ 

• ᑲᓇᑕᒥ ᐅᒥᐊᕐᔪᐊᓕᕆᔨᒃᑯᑦ ᒪᓕᒃᑭᑦ ᐅᕘᓇ Twitter, Facebook, Instagram ᐊᒻᒪᓗ YouTube. 
• ᐊᑎᓕᐅᖃᑕᐅᒋᑦ ᑎᑭᕝᕕᐅᖃᑦᑕᕐᓂᐊᕋᕕᑦ ᐱᕙᓪᓕᐊᔪᓂᑦ ᓴᖅᑭᑎᑕᐅᔪᓂᑦ ᐊᒻᒪᓗ ᐊᓯᒃᑲᓐᓂᖏᓐᓂ ᑕᐃᑰᓇ ᖃᕋᓴᐅᔭᒃᑯᑦ ᐅᖃᓕᒫᖅᑕᐅᔪᓐᓇᖅᑐᒃᑯᑦ (RSS) 

ᓯᐊᒻᒪᒐᒃᑯᑦ. ᑐᓴᕆᐊᒃᑲᓂᕈᒪᒍᕕᑦ ᐅᕝᕙᓘᓐᓃᑦ ᐊᑎᓕᐅᖃᑕᐅᓂᕐᒧᑦ, ᐅᕗᖓᕐᓗᑎ http://www.dfo-mpo.gc.ca/media/rss-eng.html 

https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
http://www.dfo-mpo.gc.ca/media/rss-eng.html

